
7 श्रावण, 1937 (शक)

केन्द्रीय पुरातत्व सलाहकार बोर्ड द्वारा भारतीय पुरातत्व सर्वेक्षण को दिए गए सुझाव
992. डा0 वी. मैत्रेयन : 
क्या संस्कृति मंत्री यह बताने की कृपा करेंगे कि :
(क)   क्या सरकार ने पिछले दस वर्षों में केन्द्रीय पुरातत्व सलाहकार बोर्ड (सीएबीए) द्वारा   भारतीय पुरातत्व सर्वेक्षण को दिए गए सुझावों को कार्यान्वित किया है;

(ख) 
यदि हां, तो सीएबीए के आरंभ से अब तक अतीत में हुई इसकी बैठकों का ब्यौरा क्या है और सीएबीए का मौजूदा स्वरूप क्या है;

(ग) 
भारतीय पुरातत्व सर्वेक्षण की कार्यप्रणाली के संबंध में विशेषकर पुरालेख और मुद्राशास्त्र के क्षेत्र में केन्द्रीय पुरातत्व सलाहकार परिषद के सुझावों का ब्यौरा क्या है; और
(घ) 
भारतीय संस्कृति, इतिहास, कला और पुरातत्व के संबंध में शोध अध्ययन करने के लिए अधिक घरेलू और विदेशी शोध अध्येताओं और शोधार्थियों को भारत आने हेतु आकर्षित करने के लिए सरकार द्वारा क्या-क्या प्रयास और प्रभावी उपाय किए गए हैं?

उत्‍तर
संस्‍कृति एवं पर्यटन राज्‍य मंत्री (स्‍वतंत्र प्रभार) और नागर विमानन राज्‍य मंत्री
 (डा0 महेश शर्मा)
(क), (ख) और (ग) :- जी, हां। भारतीय पुरातत्‍व सर्वेक्षण ने पिछले दस वर्षों के दौरान आयोजित अपनी 31वीं से 36वीं बैठकों के कार्यवृत्‍तों में यथा समाविष्‍ट, काबा के सदस्‍यों द्वारा दिए गए सुझावों को कार्यान्‍वित किया है। इसकी 34वीं और 35वीं बैठक में पुरालेख और मुद्राशास्‍त्र संबंधी सुझावों पर भी विचार विमर्श किया गया था। काबा की 31वीं से 36वीं बैठक के कार्यवृत्‍त संकलित किए जा रहे हैं। 
दिनांक 8 मार्च, 2014 की राजपत्र अधिसूचना के माध्‍यम से गठित काबा सदस्‍यों का वर्तमान संघटन अनुबंध –‘I’ में दिया गया है। 
(घ)
भारतीय पुरातत्‍व सर्वेक्षण, घरेलू और विदेशी शोध अध्‍येताओं और शोधार्थियों को भारत आकर भारतीय पुरातत्‍व कला, इतिहास और संस्‍कृति पर शोध और अध्‍ययन करने के लिए आकर्षित करने के निमित्‍त विभिन्‍न संस्‍थाओं/विश्‍वविद्यालयों/शोध संस्‍थानों आदि के साथ मिलकर संगोष्‍ठी/सम्‍मेलन/कार्यशालाएं आयोजित कर रहा है।  
